КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Федеральнöй законодательство торкалöм бырöдöм йылысь 

(му, кар стрöитан, оланiн да мукöд законодательство юкöнын)

 Коми Республикаса прокурорлöн корöм йылысь 
Федеральнöй законодательство торкалöм бырöдöм йылысь (му, кар стрöитан, оланiн да мукöд законодательство юкöнын) 2006 во май 18 лунся Коми Республикаса прокурорлысь корöм видлалöм бöрын Коми Республикаса Государственнöй Сöвет шуис:

1. Ыстыны Федеральнöй законодательство торкалöм бырöдöм йылысь 2006 во май 18 лунся Коми Республикаса прокурорлысь корöмсö Коми Республикаса Юралысьлы.

2. Вöзйыны Коми Республикаса Юралысьлы котыртны положениеяс олöмö пöртöм кузя удж, кутшöмъясöс пасйöма Коми Республикаса прокурорлöн корöмын да веськöдöма федеральнöй законодательство нормаяс сöвмöдöм вылö.

3. Коми Республикаса Государственнöй Сöветöн контроль нуöдан уджъяс олöмö пöртöм могысь:

Коми Республикаса Государственнöй Сöветлöн Президиумлы Коми Республикалöн Государственнöй Сöветса комитетъяслысь да Коми Республикаса Государственнöй Сöветöн артмöдöм мукöд органлысь контроль нуöдан уджсö координируйтöм могысь аслас заседаниеяс вылын вонас 2 оз гежöдджыка видлавны индöм органъяслысь контроль нуöдан удж; 

Коми Республикалöн Государственнöй Сöветса комитетъяслы, а сiдзжö Коми Республикаса Государственнöй Сöветöн артмöдöм органъяслы бурджыка видзöдны налöн уджын туйвизьяс серти Коми Республикаса законодательство пыдди пуктöм да олöмö пöртöм бöрся; 

Коми Республикаса видзöдан-арталан палаталы, Коми Республикаса бöрйысян комиссиялы, Коми Республикаын йöзлысь инöд дорйысь уполномоченнöйлы, а сiдзжö Коми Республикаса олöмö пöртысь власьт органъяслы вöзйыны налы сетöм полномочиеяс серти бурджыка нуöдны контроль уджъяс.

4. Тайö Шуöмлöн 3 пунктын лыддьöдлöм органъяслы да чина йöзлы контроль нуöдан уджлöн кывкöртöдъяс кузя пыртны Коми Республикаса государственнöй власьтлöн лöсялана органъясö Коми Республикаса оланпасъясö кутчысьöм да олöмö пöртöм кузя да федеральнöй законодательство серти найöс вайöдöм кузя торъя вöзйöмъяс. 

5. Тайö Шуöмсö олöмö пöртöм бöрся видзöдны Коми Республикаса Государственнöй Сöветлöн Законодательство да меставывса асвеськöдлöм кузя комитетлы.

6. Тайö Шуöмыс вынсялö сiйöс примитан лунсянь.

Коми Республикалöн 

Государственнöй Сöветса Веськöдлысь                          М.Д.Истиховская

Сыктывкар

2006 вося июнь 22 лун

III-8/138 №

исп. Исакова

2 064 пас


